
LAQGĦA - AĠENDA NUMRU 46 (IT-TIENI PARTI)– 10 ta’ Mejju 2022 

 

Minuti tal-sitta u erbgħin laqgħa (tieni parti) tal-Kunsill tat-tmien Leġislatura tal-Kunsill 

Lokali ta’ Ħaż-Żebbuġ, Ċittà Rohan, li saret nhar fl-10 ta’ Mejju fis-6:00pm. 

 

Il-Kunsill Lokali ta’ Ħaż-Żebbuġ iltaqa’ l-Kunsill Lokali fis-sitta u nofs ta’ filgħaxija sabiex 

titkompla Aġenda Numru 46. Il-laqgħa bdiet fis-6:00pm. 

  

Preżenti:    Mark Camilleri  Sindku   

    Clive Azzopardi  Viċi-Sindku 

    Steve Zammit Lupi  Kunsillier 

David Battistino  Kunsillier 

Philip Edrick Zammit Kunsillier 

Anthony Borg  Kunsillier 

 

Assenti b’Apoloġija   Patrick Bonnici  Kunsillier 

  George Cortis   Kunsillier  

  Kevin Glynn   Kunsillier 

Assenti :    Ħadd 

 

Pubbliku:   Ħadd 

     

Uffiċjal preżenti:   Paula M. Valletta  Segretarju Eżekuttiv 

--------------------------------------------------------------------------------------------------------------- 

 

46.3 Komunikazzjoni mis-Sindku; 

Is-Sindku Mark Camilleri informa lill-Kunsill li sa qabel l-aħħar tas-sena irid jibda jopera il-

kuntratt tal-ġbir tal-iskart permezz tar-reġjun. Għaldaqstant bħalissa għaddejjin l-aħħar 

preparamenti sabiex jinħareġ it-tender. 

 

46.8  Toqob tal-Festa – Triq Giovanni Pullicino 

 

Dwar il-Festa, is-Sindku Mark Camilleri għarraf lill-Kunsill li saret il-laqgħa mal-iSpettur, 

laqgħa li għaliha kienu preżenti wkoll is-Segretarju tal-Kunsill u l-Works’ Manager. Il-

Kunsill kien mgħarraf wkoll li l-Pulizija ser jieħdu ħsieb kollox bħala għeluq u buon ordni, 

bħal ma kien isir fis-snin l-oħra, anke il-Ġimgħa u s-Sibt. Saret laqgħa oħra mal-bars tal-

pjazza u Triq Sciortino, fejn kienu ikkomunikati diversi regoli mill-Pulizija, fosthom li ma 

jistgħux jitħallew speakers barra, u l-Ħadd wara l-marċ ta filgħodu, l-istabbilimenti kollha 

jkunu magħluqa sal-4pm. Bars jistgħu jaqtgħu permessi biex jarmaw l-area ta’ quddiemhom 

fonda żewġ metri, u jekk jingħataw il-permess mingħand il-ġar jistgħu jarmaw ukoll 

quddiem ta’ ħdejhom. 

 

Fis-7:30pm ħareġ mil-laqgħa il-Kunsillier Kevin Glynn. 

 

Tkompliet id-diskussjoni dwar it-toqob tal-Festa. It-tlett każini waslu il-pjanti bit-toqob il-

ġodda. Il-Każin tal-Banda 12th May intrabat li l-arbli tat-tapit jintramaw wara l-ħruġ tat-tfal 

il-Ġimgħa ta’ qabel il-festa. Il-Kunsill qabel unanimament li it-toqob mitluba jingħataw 

kollha bil-patt u -kundizzjoni li jistgħu jintużaw mill-Każini kollha. Is-Segretarju qalet li ser 

tintalab l-għajnuna mingħand Infrastructure Malta biex isiru dawn it-toqob. 

 

 

F’dan ir-rigward qamet il-mistoqsija dwar it-trasport pubbliku minħabba li t-traffiku ma 

jistax idur mal-blata minħabba l-arbli li ser ikunu armati mill-Ġimgħa ta’ qabel il-festa sa’ 

nhar il-festa. Għaldaqstant ser tinkiteb e-mail lill-Awtorita tat-Trasport Pubbliku sabiex 

ikunu nfurmati b’dan u fl-istess ħin joffru soluzzjoni huma. 

 

 

Kien maqbul ukoll li la r-risk assessments tal-każini dwar in-nar huma tajbin, għandhom 

jinħarġu n-no objections għan-nar tal-art u tal-ajru li jinħaraq fil-pjazza, bil-patt u l-

kundizzjoni li jkunu osservati l-pariri li huma msemmija f’dawn ir-rapporti. 

 

Intqal ukoll li ser ikunu mitkellma s-Sorijiet tal-iskola tad-Dorotej sabiex jintuża l-parkeġġ 

tal-iskola fil-weekend tal-Festa. 

Is-Sindku Mark Camilleri qal li kif kien ikkomunikat qabel din is-sena jaħbat għeluq il-25 

sena mill-ġemelaġġ ma’ Aġira. Fil-ftit żmien illi baqa, qed jitħejja programm ta’ kif ser ikun 

imfakkar dan l-anniversarju li għalih ġejjin anke rappreżentanti mill-Comune di Agira. Ser 

jinkixef mafkar għal din l-okkażżjoni li ser ikun fi Triq Sciortino. 

 

 

 

46.11 Tmiem tal-Laqgħa u Data tas-Seduta li Jmiss 

 

Din il-laqgħa ġie aġġornata għas-26 ta’ Mejju 2022. Dinil-laqgħa spiċċat fit-8:30pm. 

 

 

Mark Camilleri       Paula M. Valletta 

Sindku        Segretarju Eżekuttiv 

